
Хаклӑ Петр Петрович! 
СИРТЕН малтанах манӑн 

комсомолла хӗрӳллӗ салама 
йышӑнма ыйтатӑп. 

Каҫарӑр Сире ҫак ҫырупа 
чӑрмантарнӑшӑн. Сирӗнпе 
паллашни маншӑн питех те 
усӑллӑ пуле тесе ҫак ҫырӑва 
ҫырма шутларӑм. Сирӗн твор
чество ҫулӗ, паллах, литера
тура ҫулӗ ҫинче тин ҫеҫ 
ураланма тытӑннӑ ҫамрӑксе-
не хӑй айккине хӑварма пул-
тарайман. Сирӗн творчество 
мана та нумай усӑ кӳчӗ. Ку 
енпе Сирӗн "Таня" поэмӑра 
палӑртса хӑварма шутлатӑп. 
Сӑмах майӗн, пӗр эпизод та 
каласа хӑварма пулать. Эпӗ, 
"Таньӑна" питӗ юратнипе, ӑна 
час-часах ҫынсене вуласа па-
раттӑм. Хамӑн аннене Зоя 
вилӗмӗ ҫинчен вуласа панӑ 
чухне - питӗ аван ас тӑватӑп 
- унӑн пичӗ тӑрӑх куҫҫулӗ 
юхса анчӗ, вара вӑл поэма 
авторне пӗлесшӗн пулчӗ. Ҫак 
вӑхӑтранпа эпӗ Сире тэта та 
ытларах юратса хисеплекен 
пултӑм. 

Акӑ хамӑн пурнӑҫри тепӗр 
эпизод. Эпӗ, ял ачи, Шупаш-
карта "Ялав" редакцийӗнче ла-
ратӑп. Манӑн "Май юрри" 
сӑвва тӗрӗслеҫҫӗ. Пӗр ҫын, 
мана хӑйён ырӑ кӑмӑлӗпе 
тӗлӗнтерсе, сӑвӑри йӑнӑшсе-
не тӗплӗн ӑнлантарса па-
рать. Вӑл тухса кайсан мана 
М.Хури ҫапла каларӗ: 

- Ку ҫын Хусанкай пулчӗ. 
Эпӗ епле тӗлӗннине 

пӗлесчӗ Сирӗн! Сӑнӑра тӗплӗн 
пӑхса юлманшӑн та кайран 
хама хам чылай ӳпкелерӗм 
вара. 

Ҫырӑва хампа паллаштар-
масӑрах пуҫланӑшӑн каҫарӑр. 
Хам ҫинчен кӑштах сведени-
сем паратӑп. 

Эпӗ 1934 
ҫ. ҫуралнӑ. 
Атте у ч и -
тельччӗ. 1943 
ҫ. вӑл фронт-
ра вилнӗ. 
Килте анне те 
икӗ йӑмӑк. 
1940-1941 ҫҫ. 
Карело-Финн 
ССР-не кайса 
к и л т ӗ м ӗ р . 
1941 ҫултан-
па шкулта 
вӗренме пуҫ-
ларӑм. Иртнӗ 
ҫул хамӑр 
ялти /Ҫӗньял, Первомайски р-
н/ ҫичӗ ҫул вӗренмелли шку-
ла Мухтав грамотипе пӗтертӗм 
те кӑҫалхи вӗренӳ ҫулӗнче 
Патӑрьелӗнчи педучилищӗне 
вӗренме кӗтӗм. Литературӑпа 
1946 ҫултанпа ӗҫлеме пуҫла-
нӑ. Райхаҫатсенче сӑвӑсем 
пичетлекелетӗп. "Ялавӑн" 1949 
ҫулхи 4-мӗш №-че "Ленин" 
тата "Атӑл" сӑвӑсем пичет-
леннӗччӗ. 

Шупашкарта икӗ хутчен пул-
нӑ, пӗррехинче халӑх творче-
ствин олимпиадине кайсан. 

Вӗренӳ ӗҫӗнче аптӑрамас-
тӑп-ха. Пӗррёмӗш семестр-
шӑн экзаменсене пур пред-
метсемпе те "5" паллӑсемпе 
тытрӑм, общество ӗҫӗсене те 
нумай хутшӑнатӑп. 

А.Талвир юлташ мана 
Сирӗн ӗҫӗрсем ҫинчен кӑштах 
каласа панӑччӗ. "Аптраман 
тавраш" поэмӑна юсаса лай-
ӑхлатни ҫинчен те каларӗ. 
Вӑл поэма мана вӑхӑтсӑр 
пӗтнӗ пек туйӑнатчӗ, ҫавӑнпа 
та эсир ӑна юсани, ман 
шутпа, питӗ усӑллӑ ӗҫ. 

Нумай пулмасть Сирӗн "Сӑ-
вӑсемпе поэмӑсем" кӗнекӗре 
куртӑм. Питех те кӑмӑла кайрӗ 

вӑл, пуринчен ытла "Тӑван 
ҫӗршывшӑн, ирӗклӗхшӗн, чыс-
шӑн", "Йӗлтӗрҫӗсем", "Урампа 
утсем иртеҫҫӗ", "Федерико 
Гарсия Лорка", "Ҫирӗм улттӑ" 
тата ытти произведенийӗрсе-
не тата автобиографийӗре 
юратса вуларӑм. 

Ку ҫырупа пӗрле икӗ сӑв-
вӑма яратӑп. Эсир, вӗсене 
пӑхса тухса, мана хӑш-пӗр 
кӑтартусем параймӑр-ши? 
Тата мана ҫак ыйтусем питӗ 
интереслентереҫҫӗ: хальхи 
вӑхтра мӗн ӗҫлетӗр, мӗнле 
произведенисем ҫыратӑр тата 
ҫырма шутлатӑр, "Хузангай" 
хушамат псевдоним-и вӑл, 
епле йышӑннӑ ӑна? Ҫак ыйту-
сене те ответ парсамӑр. Ыт-
лашши экземпляр пулсан, пӗр 
кӗнекӗре асӑнмалӑх ярса па-
раймӑр-ши? Уйрӑммӑнах халь
хи вӑхӑтра Сирӗн "Сӑвӑсемпе 
поэмӑсене" питӗ юратрӑм эпӗ. 

Сывӑ пулӑр! 

Салампа Сире чӗререн хи
сеплекен Г.Н.Лисин. 

/Лисин Геннадий Николае
вич/ 

Ответ кӗтетӗп. 
20.II. 50 ҫ. 

*Ун чухне, паллах, Лисин. А.Х. 


